
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ

        2019 թվականի         N        -Ն

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ՆԱԽՆԱԿԱՆ ՄԱՍՆԱԳԻՏԱԿԱՆ (ԱՐՀԵՍՏԱԳՈՐԾԱԿԱՆ) ԵՎ ՄԻՋԻՆ ՄԱՍՆԱԳԻՏԱԿԱՆ ԿՐԹԱԿԱՆ ԾՐԱԳՐԵՐ ԻՐԱԿԱՆԱՑՆՈՂ  ՊԵՏԱԿԱՆ  ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ 2019/2020 ՈՒՍՈՒՄՆԱԿԱՆ ՏԱՐՎԱ ԱՆՎՃԱՐ ՈՒՍՈՒՑՄԱՄԲ (ՆՊԱՍՏԻ ՁԵՎՈՎ ՈՒՍՄԱՆ ՎՃԱՐԻ ԼՐԻՎ ՓՈԽՀԱՏՈՒՑՄԱՄԲ) ԸՆԴՈՒՆԵԼՈՒԹՅԱՆ ՏԵՂԵՐԸ ՀԱՍՏԱՏԵԼՈՒ ՄԱՍԻՆ 
---------------------------------------------------------------------------------------------------------------------

«Կրթության մասին» Հայաստանի Հանրապետության օրենքի 36-րդ հոդվածի 4-րդ կետին համապատասխան` Հայաստանի Հանրապետության կառավարությունը   ո ր ո շ ու մ  է.
1. Հաստատել Հայաստանի Հանրապետության նախնական մասնագիտական (արհեստագործական) և միջին մասնագիտական կրթական ծրագրեր իրականացնող պետական ուսումնական հաստատությունների 2019/2020 ուսումնական տարվա անվճար ուսուցմամբ (նպաստի ձևով ուսման վճարի լրիվ փոխհատուցմամբ) ընդունելության տեղերը` համաձայն NN 1 և 2 հավելվածների:
[bookmark: OLE_LINK1][bookmark: OLE_LINK2]2. Սահմանել, որ Հայաստանի Հանրապետության պետական բյուջեով Հայաստանի Հանրապետության ոստիկանությանը նախնական մասնագիտական կրթական ծրագրով «Ոստիկանական գործ» մասնագիտության անվճար ուսուցմամբ (նպաստի ձևով ուսման վճարի փոխհատուցմամբ) ընդունելության համար նախատեսված 120 տեղերից բացի սույն որոշմամբ հատկացվող լրացուցիչ 80 նախնական մասնագիտական կրթական ծրագրերով ընդունելության տեղերի ֆինանսավորումն իրականացվում է Հայաստանի Հանրապետության ոստիկանության «Հայաստանի Հանրապետության ոստիկանության կրթահամալիր» պետական ոչ առևտրային կազմակերպության  միջոցների հաշվին:
3. Հայաստանի Հանրապետության ֆինանսների նախարարին` Հայաստանի Հանրապետության կրթության, գիտության, մշակույթի և սպորտի նախարարի կողմից մինչև 2019 թվականի սեպտեմբերի 20-ը ներկայացված հաշվարկների հիման վրա Հայաստանի Հանրապետության կառավարություն ներկայացնել առաջարկություն Հայաստանի Հանրապետության 2019 թվականի պետական բյուջեում համապատասխան վերաբաշխում կատարելու վերաբերյալ:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։
  






























                                                          
	Հավելված N 1
ՀՀ կառավարության 2019 թվականի
___________  -ի N ____ -Ն             որոշման


	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽՆԱԿԱՆ ՄԱՍՆԱԳԻՏԱԿԱՆ (ԱՐՀԵՍՏԱԳՈՐԾԱԿԱՆ) ԿՐԹԱԿԱՆ ԾՐԱԳԻՐ ԻՐԱԿԱՆԱՑՆՈՂ  ՊԵՏԱԿԱՆ   ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ 2019/2020 ՈՒՍՈՒՄՆԱԿԱՆ 
ՏԱՐՎԱ  ԱՆՎՃԱՐ  ՈՒՍՈՒՑՄԱՄԲ (ՆՊԱՍՏԻ  ՁԵՎՈՎ ՈՒՍՄԱՆ ՎՃԱՐԻ 
ԼՐԻՎ ՓՈԽՀԱՏՈՒՑՄԱՄԲ) ԸՆԴՈՒՆԵԼՈՒԹՅԱՆ ՏԵՂԵՐԸ 

	NN ը/կ
	Պետական լիազորված մարմնի, մասնագիտության և ոլորտի անվանումը 
	Տեղերի թիվը

	1.
	Հայաստանի Հանրապետության կրթության, գիտության, մշակույթի և սպորտի նախարարություն

	
	Ոլորտ 02. Արվեստ 

	
	Գեղանկարչություն և քանդակագործություն
	128

	
	Ոսկերչություն
	196

	
	Բրուտագործություն
	5

	
	Գորգագործություն և ժանյակագործություն
	76

	
	Փայտագործություն
	25

	
	Գեղարվեստական ձևավորման աշխատանքներ և դիզայն
	43

	
	Ոլորտ 04. Գործարարություն, վարչարարություն և իրավունք

	
	Գործավարություն
	27

	
	Առևտուր
	21

	
	Ֆինանսներ
	23

	
	Հաշվապահություն
	5

	
	Գովազդ
	10

	
	Ոլորտ 06 ՏԵՂԵԿԱՏՎՈՒԹՅՈՒՆ ԵՎ ՀԱՂՈՐԴԱԿՑՄԱՆ ՏԵԽՆՈԼՈԳԻԱՆԵՐ (ՏՀՏ)

	
	Համակարգիչների շահագործում 
	225

	
	Ոլորտ 07.   Ճարտարագիտություն, արդյունաբերություն և շինարարություն

	
	Էլեկտրական սարքերի,մեքենաների և ապարատների փորձարկում
	15

	
	Փայտամշակման արտադրությունների սարքավորումների շահագործում և տեխնոլոգիա
	34

	
	Շինարարական մոնտաժային աշխատանքների իրականացում
	14

	
	Կարի արտադրության տեխնոլոգիա
	378

	
	Հրուշակեղենի տեխնոլոգիա
	32

	
	Ատաղձագործական, մանրահատակագործական, ապակեգործական  աշխատանքներ
	94

	
	Էլեկտրոնային հաշվողական մեքենաների տեխնիկական սպասարկում և նորոգում
	15

	
	Մետաղների մշակման  տեխնոլոգիա ճնշմամբ
	20

	
	Ռադիոէլեկտրոնային միջոցների տեխնիկական սպասարկում և նորոգում
	31

	
	Մետաղների մեխանիկական մշակում հաստոցների և գծերի վրա
	5

	
	Էլեկտրասարքավորումների տեխնիկական շահագործում
	15

	
	Յուղի, պանրի և կաթի արտադրության տեխնոլոգիա
	49

	
	Էլեկտրալուսավորման և ուժային սարքավորումների էլեկտրամոնտաժում
	15

	
	Գազի սարքավորումների և ստորգետնյա գազատարների տեխնիկական շահագործում
	35

	
	Հարդարման շինարարական աշխատանքների իրականացում
	58

	
	Էլեկտրակայանների և ցանցերի տեխնիկական սպասարկում
	13

	
	Եռակցման աշխատանքների տեխնոլոգիա
	131

	
	Օգտակար հանածոների հարստացում
	31

	
	Մեքենաների և   մեխանիզմների էլեկտրասարքավորումների տեխնիկական  շահագործում 
	10

	
	Լաբորատոր հետազոտություններ և    չափումներ արտադրությունում
	29

	
	Կապի սարքավորումների մոնտաժում և շահագործում
	25

	
	Գինեգործություն և հյութերի արտադրություն
	50

	
	Ճանապարհաշինարարական և բարելավման աշխատանքների տեխնիկական ապահովում
	8

	
	Կոշիկի արտադրության տեխնոլոգիա
	15

	
	Տանիքագործական աշխատանքների իրականացում
	10

	
	Մանվածքի և մանվածքային իրերի տեխնոլոգիա
	15

	
	Ոլորտ 08. Գյուղատնտեսություն, անասնաբուժություն, անտառային տնտեսություն և ձկնային տնտեսություն  

	
	Պարտեզապուրակային գործ
	20

	
	Գյուղացիական (ֆերմերային) տնտեսության կազմակերպում
	20

	
	Այգեգործություն
	18

	
	Ոլորտ 09   Առողջապահություն և սոցիալական աշխատանք

	
	Հիվանդի ընդհանուր խնամք 
	23

	
	Ոլորտ 10   Սպասարկում (ծառայություններ)

	
	 Վարսավիրական արվեստ և զարդային դիմահարդարում
	213

	
	 Խոհարարական գործ      
	623

	
	 Տրանսպորտային միջոցների շահագործում և նորոգում 
	404

	
	Գյուղատնտեսական աշխատանքների տեխնիկական ապահովում
	123

	
	Վերամբարձ- տրանսպորտային միջոցների տեխնիկական շահագործում
	10

	
	Պահուստային տեղեր
	15

	
	ԸՆԴԱՄԵՆԸ
	3400

	2.
	Հայաստանի Հանրապետության ոստիկանություն

	
	Ոլորտ 10. Սպասարկում (ծառայություններ) 

	
	Ոստիկանական գործ
	200




	Հավելված N 2
ՀՀ կառավարության 2019 թվականի
___________  -ի N ____ -Ն             որոշման




ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ  ՄԻՋԻՆ  ՄԱՍՆԱԳԻՏԱԿԱՆ   ԿՐԹԱԿԱՆ ԾՐԱԳՐԵՐ ԻՐԱԿԱՆԱՑՆՈՂ  ՊԵՏԱԿԱՆ  ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ 2019/2020 ՈՒՍՈՒՄՆԱԿԱՆ ՏԱՐՎԱ ԱՆՎՃԱՐ ՈՒՍՈՒՑՄԱՄԲ  (ՆՊԱՍՏԻ ՁԵՎՈՎ  ՈՒՍՄԱՆ  ՎՃԱՐԻ  ԼՐԻՎ  ՓՈԽՀԱՏՈՒՑՄԱՄԲ)  ԸՆԴՈՒՆԵԼՈՒԹՅԱՆ ՏԵՂԵՐԸ 

	NN ը/կ
	Պետական լիազորված մարմինի, մասնագիտության և ոլորտի անվանումը 
	Տեղերի թիվը

	1.
	Հայաստանի Հանրապետության կրթության, գիտության, մշակույթի և սպորտի նախարարություն
	

	
	Ոլորտ 01. Կրթություն

	[bookmark: _Hlk508932365]
	Նախադպրոցական կրթություն
	150

	
	Ֆիզիկական կուլտուրա և սպորտ
	105

	
	Պարի ուսուցում
	24

	
	Ոլորտ 02. Արվեստ

	
	Ռեժիսուրա
	39

	
	Լուսային ռեժիսուրա
	11

	
	Լուսանկարչական գործ
	20

	
	Դիզայն
	127

	
	Հագուստի մոդելավորում և նախագծում
	131

	
	Գեղանկարչություն
	87

	
	Քանդակագործություն
	18

	
	Արվեստի ստեղծագործությունների վերականգնում, կոնսերվացում և պահպանում
	7

	
	Զարդակիրառական արվեստ և ժողովրդական արհեստներ

ՀԻՄՆԱՎՈՐՈՒՄ

Հայաստանի Հանրապետության կառավարության  «Հայաստանի Հանրապետության նախնական մասնագիտական (արհեստագործական) և միջին մասնագիտական կրթական ծրագրեր իրականացնող պետական ուսումնական հաստատությունների 2019/2020 ուսումնական տարվա անվճար ուսուցման (նպաստի ձևով ուսման վճարի լրիվ փոխհատուցմամբ) ընդունելության տեղերը հաստատելու մասին» որոշման նախագծի ընդունման վերաբերյալ


1. Անհրաժեշտությունը 
Որոշման նախագծի ընդունման անհրաժեշտությունը պայմանավորված է «Կրթության մասին» Հայաստանի Հանրապետության օրենքի 36-րդ հոդվածի 4-րդ կետի պահանջից, ինչպես նաև նախնական մասնագիտական (արհեստագործական) և միջին մասնագիտական կրթական ծրագրեր իրականացնող պետական ուսումնական հաստատությունների 2019/2020 ուսումնական տարվա անվճար ուսուցման (նպաստի ձևով ուսման վճարի փոխհատուցմամբ) ընդունելության տեղերի հաստատմամբ և պետական ուսումնական հաստատություններում ընդունելության գործընթացի կազմակերպմամբ: 

2. Ընթացիկ իրավիճակը և խնդիրները  
Յուրաքանչյուր ուսումնական տարի ՀՀ  կառավարության կողմից հաստատվում է տվյալ ուսումնական տարվա համար անվճար ուսուցման (նպաստի ձևով ուսման վճարի լրիվ փոխհատուցմամբ) ընդունելության տեղերն` ըստ պետական կառավարման լիազորված մարմինների, որոնց ենթկայությամբ գործում են նախնական (արհեստագործական) և միջին մասնագիտական կրթական ծրագրեր իրականացնող ուսումնական հաստատություններ: Պետական կառավարման լիազորված մարմինը, հիմք ընդունելով ՀՀ կառավարության որոշումը, անվճար ուսուցման ընդունելության տեղերն ըստ մասնագիտությունների հատկացնում է իր ենթակայությամբ գործող ուսումնական հաստատություններին: 
Որոշման նախագիծը մշակելիս հաշվի է առնվել նաև ««Կրթության մասին»  ՀՀ օրենքում փոփոխություն կատարելու մասին» 2015 թ. ապրիլի 22-ի ՀՕ-20-Ն օրենքը, համաձայն որի 2017 թվականի հունիսի 1-ից  Հայաստանի Հանրապետությունում տասներկուամյա միջնակարգ կամ նախնական (արհեստագործական) մասնագիտական կամ միջին մասնագիտական կրթությունը պարտադիր է լինելու մինչև սովորողի 19 տարին լրանալը, եթե այդ իրավունքը չի իրացվել ավելի վաղ: Միջնակարգ կրթությունը պետական ուսումնական հաստատություններում անվճար է:
Ելնելով վերոգրյալից՝ ՀՀ կառավարության 2017 թվականի  հունիսի 29-ի N 749-Ն որոշմամբ լրացումներ և փոփոխություններ է կատարվել ՀՀ կառավարության 2013 թվականի նոյեմբերի 28-ի  N 1330-Ն որոշման մեջ և սահմանվել է.
«6. Պետությունն ուսանողական նպաստի ձևով, մրցութային հիմունքով, ուսման վճարի լրիվ փոխհատուցում տրամադրում է պետական կառավարման լիազորված մարմնի կողմից տվյալ տարվա համար հատկացված անվճար ուսուցման տեղում`
1) մինչև 19 տարին լրանալը հիմնական կրթության հիմքով նախնական (արհեստագործական) կամ միջին մասնագիտական կրթական ծրագրեր իրականացնող պետական ուսումնական հաստատություն ընդունելության կարգով ընդունված ուսանողին` մինչև ուսումնառության ավարտը.»:
Միաժամանակ տեղեկացնում եմ, որ ՀՀ պետական բյուջեից կրթության ոլորտի ֆինանսավորման կրճատման պատճառով ՀՀ կրթության և գիտության նախարարության ենթակայությամբ գործող պետական ուսումնական հաստատությունների 2018/2019 ուսումնական տարվա անվճար ուսուցմամբ (նպաստի ձևով ուսման վճարի լրիվ փոխհատուցմամբ) ընդունելության տեղերը նախնական մասնագիտական (արհեստագործական) կրթական ծրագրով նվազել էր 100-ով, իսկ միջին մասնագիտական կրթական ծրագրով` 1413-ով և հաշվի առնելով, որ աշխատաշուկայում պահանջարկված չեն միջին մասնագիտական կրթությամբ տնտեսագիտական և առողջապահական ոլորտի մասնագետներ` էականորեն նվազեցվել էր վերոնշյալ ոլորտի մասնագիտությունների անվճար ուսուցման տեղերի թիվը: 2019/2020 ուսումնական տարվա համար նույնպես պահպանվել կամ որոշակի նվազեցվել են միջին մասնագիտական կրթության տնտեսագիտական և առողջապահական ոլորտի մասնագիտությունների տեղերի թիվը և ներդրվել են նոր մասնագիտություններ` «Սառնարանային տնտեսություն», «Ծխախոտի աճեցման և վերամշակման տեխնոլոգիա» և «Անտառային և անտառապուրակային տնտեսություն», իսկ նախնական մասնագիտական (արհեստագործական) կրթական ծրագրով 2019/2020 ուսումնական տարվա համար տեղերի թիվը նվազել է 377-ով, նախորդ ուսումնական տարվա համեմատ:
Որոշման նախագիծը մշակելիս հաշվի է առնվել նաև հանրապետությունում գործող ուսումնական հաստատությունների աշխատաշուկայի պահանջարկից ելնելով մասնագետների պատրաստման հնարավորությունները (լիցենզիա, նյութատեխնիկական բազա, համապատասխան մասնագետներ), ինչպես նաև հաստատությունների հատկացվելիք ըստ մասնագիտությունների տեղերի  մինիմալ քանակի ապահովումը: 
Հաշվի առնելով վերոգրյալը և այն հանգամանքը, որ ՀՀ մարզերում ապրում են սոցիալապես ավելի անապահով խավ` առաջնայինը անվճար ուսուցման տեղերը հատկացվում են ՀՀ մարզերում գործող նախնական մասնագիտական (արհեստագործական) և միջին մասնագիտական ուսումնական հաստատություններին և ներկայումս մարզերում գործող ուսումնական հաստատությունների ուսանողների շուրջ 95% ուսումնառում է անվճար ուսուցման համակարգում:
ՀՀ օրենսդրությամբ սահմանաված արտոնություն ունեցող դիմորդները միջին մասնագիտական ուսումնական հաստատություններ են ընդունվում մրցույթից դուրս պահուստային տեղերի հաշվին, որի նպատակով 2019/2020 ուսումնական տարվա համար նախատեսվել է 155 պահուստային տեղ, որը հատկացվում է ուսումնական հաստատություններին ըստ մասնագիտությունների և արտոնություն ունեցող դիմորդների` գործերի ընդունելության ավարտից հետո, նախարարություն ներկայացված համապատասխան գրությունների հիման վրա: Յուրաքանչյուր ուսումնական տարի թիվը փոփոխվում է և խնդիրներ չառաջանալու պայմանով նախարարությունը որոշակի ավել տեղ է նախատեսում` նախորդ տարվա համեմատ: Պահուստային տեղերի ավելացման դեպքում, որոշակի տեղեր հատկացվում է նաև պետության համար գերակա հանդիսացող այն մասնագիտություններով, որոնցով առկա են եղել հատկացված տեղերից ավել դիմորդներ և մրցույթով դուրս են մնացել:
Միաժամանակ տեղեկացնում եմ, որ որոշման նախագիծը շրջանառելիս ՀՀ կրթության և գիտության, ՀՀ սպորտի և երիտասարդության հարցերի, ՀՀ մշակույթի նախարարությունները գործել են որպես առանձին կառույցներ: Հաշվի առնելով, որ վերոնշյալ կառույցները միաձուլվել են և դարձել ՀՀ կրթության, գիտության, մշակույթի և սպորտի նախարարություն և իրականացվելու է ուսումնական հաստատությունների ենթակայության փոփոխություն, ուստի ՀՀ սպորտի և երիտասարդության հարցերի և ՀՀ մշակույթի նախարարությունների ենթակայությամբ գործողը ուսումնական հաստատությունների անվճար ուսուցմամբ տեղերը ավելացվել են ՀՀ կրթության, գիտության, մշակույթի և սպորտի նախարարության համապատասխան մասնագիտություններով:

3. Տվյալ բնագավառում իրականացվող քաղաքականությունը 
Սույն որոշման նախագծի ընդունման դեպքում նախնական մասնագիտական (արհեստագործական) և միջին մասնագիտական կրթական համակարգում ներկայումս տարվող քաղաքականության փոփոխություն  չի ակնկալվում:

4. Կարգավորման նպատակը և բնույթը
ՀՀ կառավարության կողմից անվճար ուսուցման (նպաստի ձևով ուսման վճարի լրիվ փոխհատուցմամբ) ընդունելության տեղերի հատկացումը նպատակ ունի խրախուսել բարձր առաջադիմություն ունեցող դիմորդներին, ինչպես նաև պատրաստել մասնագետներ` ելնելով ՀՀ աշխատաշուկայի պահանջներից և ապահովել պարտադիր միջնակարգ կրթությունը:

5. Նախագծի մշակման գործընթացում ներգրավված ինստիտուտները և անձինք
Սույն որոշման նախագծի մշակման գործընթացին ներգրավված են եղել ՀՀ շահագրգիռ գերատեսչությունները, գործատուններին ներկայացնող կազմակերպությունները, քաղաքապետարանը, մարզպետարանները և պետական ուսումնական հաստատությունները, որոնց  հայտերի հիման վրա մշակվել է ՀՀ կառավարության որոշման նախագիծը: 

6. Ակնկալվող արդյունքը
Սույն որոշման ընդունումը հնարավորություն կընձեռի ուսումնական հաստատություններում մրցութային կարգով անվճար ուսուցման (նպաստի ձևով ուսման վճարի լրիվ փոխհատուցմամբ) տեղերում ընդունել բարձր առաջադիմություն ունեցող դիմորդներին և պատրաստել աշխատաշուկայում պահանջարկ ունեցող մասնագետներ: 




ՏԵՂԵԿԱՆՔ
Հայաստանի Հանրապետության կառավարության  «Հայաստանի Հանրապետության նախնական մասնագիտական (արհեստագործական) և միջին մասնագիտական կրթական ծրագրեր իրականացնող պետական ուսումնական հաստատությունների 2019/2020 ուսումնական տարվա անվճար ուսուցման (նպաստի ձևով ուսման վճարի լրիվ փոխհատուցմամբ) ընդունելության տեղերը հաստատելու մասին» որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

Հայաստանի Հանրապետության կառավարության «Հայաստանի Հանրապետության նախնական մասնագիտական (արհեստագործական) և միջին մասնագիտական կրթական ծրագրեր իրականացնող պետական ուսումնական հաստատությունների 2019/2020 ուսումնական տարվա անվճար ուսուցման (նպաստի ձևով ուսման վճարի լրիվ փոխհատուցմամբ) ընդունելության տեղերը հաստատելու մասին» որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնում:


